ԱՄՓՈՓԱԹԵՐԹ
[bookmark: _Hlk121223678]«Հայաստանի Հանրապետություն մշակաբույսերի սերմերի և տնկանյութի ներմուծման և Հայաստանի Հանրապետությունից դրանց արտահանման կարգը սահմանելու մասին» Հայաստանի Հանրապետության կառավարության որոշման նախագծի
	1.   Հայաստանի Հանրապետության սննդամթերքի անվտանգության տեսչական մարմին
	08․08․2023 թ.

	
	N   /04.4/10433-2023

	1․ Նախագծի հավելվածի 5-րդ կետում պարզ չէ, թե ինչ կնիքի կամ պիտակի մասին է խոսքը և դրանցում ինչ տեղեկատվություն պետք է պարունակվի։
	Ընդունվել է մասամբ:
Սերմերի կամ տնկանյութի յուրաքանչյուր փաթեթ ունենում է պիտակ, որի վրա նշվում է բույսի տեսակը, սորտը, խմբաքանակի համարը, արտադրողը և արտադրող երկրի օրենսդրությամբ սահմանված այլ տեղեկություններ։

	2․ Նախագծի հավելվածի 6-րդ կետի 2-րդ ենթակետից անհրաժեշտ է հանել «ներմուծման» բառը, քանի որ նման փաստաթուղթ (ներմուծման բուսասանիտարական հավաստագիր) Հայաստանի Հանրապետության օրենսդրությամբ սահմանված չէ։
	Ընդունվել է:


	3․ Հավելվածի 8-րդ կետից պարզ չէ, թե ինչ հերթական համարի մասին է խոսքը և որ հավաստագրում այն պետք է լինի, որպեսզի ստուգվի դրա համապատասխանությունը։
	Ընդունվել է։

	4․ Հավելվածի 9-րդ կետում հստակեցման կարիք ունի վնասված փաթեթներն առանձնացնելու և Հայաստանի Հանրապետությունում դրանց շուկայահանումն արգելելու դրույթը։ Հստակ նշված չէ, թե ինչպիսի և ինչ աստիճանի վնասվածության դեպքում է այն սույն կարգի իմաստով համարվում վնասված, կամ արդյոք նպատակահարմար է, որ, օրինակ՝ տնկանյութի փաթեթների վնասվածությունը հիմք հանդիսանա հանրապետությունում դրա շուկայահանումն արգելելու համար։ Պարզաբանման կարիք ունի նաև նույն կետում նշված «ոչ ճիշտ պիտակավորված» արտահայտությունը, քանի որ օրենսդրությամբ տնկանյութի պիտակին ներկայացվող պահանջներ սահմանված չեն։ 
Բացի այդ, անհրաժեշտ է հստակեցնել, թե Հայաստանի Հանրապետության սննդամթերքի անվտանգության տեսչական մարմինը որ վերահսկողության շրջանակներում պետք է իրականացնի այս գործառույթը և ինչ ընթացակարգով։
	Ընդունվել է։



	2․  Հայաստանի Հանրապետության շրջակա միջավայրի նախարարություն
	14․08․2023 թ․

	
	N  1/16.7/11714-2023

	[bookmark: _Hlk66370659]  1․ Կառավարության որոշման 1-ին կետում «Հաստատել» բառը փոխարինել «Սահմանել» բառով՝ հիմք ընդունելով «Սերմերի և տնկանյութի մասին» Հայաստանի Հանրապետության օրենքի 11-րդ հոդվածի 2-րդ մասի դրույթը: 

	Ընդունվել է:

	2․ 3-րդ և 4-րդ կետերում «կարիքների» բառը փոխարինել «օգտագործման» բառով, 

	Ընդունվել է:


	3․ 4-րդ  կետում «որի ցանկը հաստատվում է լիազոր մարմնի ղեկավարի հրամանով» ձևակերպումը խմբագրել, հաշվի առնելով «Սերմերի և տնկանյութի մասին» օրենքի 11-րդ հոդվածի 3-րդ մասը
	Ընդունվել է։

	4․ 5-րդ կետում «տնկանյութը» բառից հետո դնել ստորակետ և նախադասությունն ավարտել «ընդ որում պիտակի վրա մակնշված մշակաբույսերի սերմերի սորտային և ցանքի (տնկման) որակի ցուցանիշներն ու դրանց մեջ գենետիկորեն ձևափոխված օրգանիզմների առկայությունը։» եզրույթով։   

	Չի ընդունվել։
Քանի որ ոչ բոլոր երկրներից ներկրվող և ոչ բոլոր մշակաբույսերի դեպքում է պիտակի վրա մակնշվում  գենետիկորեն ձևափոխված օրգանիզմ հանդիսանալու կամ չհանդիսանալու մասին տեղեկատվությունը, ապա  տեղեկատվությունը նպատակահարմար է գենետկորեն ձևափոխված օրգանիզմն չհանդիսանալու մասին տեղեկատվությունը ներկայացնել առանձին փաստաթղթով։  

	5․ 6-րդ կետի 3-րդ ենթակետում պարզաբանման կարիք ունի կոնկրետ թվարկված մշակաբույսերի (սոյա, եգիպտացորեն, հլածուկ, շաքարի ճակնդեղ, բամբակենի) համար ԵԱՏՄ անդամ չհանդիսացող երկրներից սերմերի կամ տնկանյութի ներմուծման դեպքում գենետիկորեն ձևափոխված օրգանիզմ չհանդիսանալու մասին արտահանող երկրի իրավասու կազմակերպության կողմից տրվող փաստաթղթի անհրաժեշտությունը, հաշվի առնելով, որ կան մի շարք այլ լայն կիրառություն ունեցող մշակաբույսեր, որոնք ունեն ԳՁՕ սորտեր և ներառված չեն վերը թվարկված բույսերի շարքում։ Նույն դիտարկումն արվել է նաև էկոնոմիկայի նախարարության կողմից 2023 թվականի հունիսի 9-ի գրությամբ քննարկման ներկայացված՝ «Լաբորատոր փորձաքննության ենթակա բույսերի տեսակների ցանկը սահմանելու մասին» Կառավարության որոշման նախագծի վերաբերյալ
	Չի ընդունվել։
Ներկայումս գյուղատնտեսական արտադրության մեջ առավել լայն կիրառություն ունեն գենետիկորեն ձևափոխված օրգանիզմներ հանդիսացող ներկայացված նախագծում նշված մշակաբույսերի սորտերն ու հիբրիդները և հաշվի առնելով, որ որոշ տեսակի մշակաբույսերի ԳՁՕ սորտեր դեռևս արտադրության մեջ չեն ներդրվել ներկայումս նպատակահարմար չէ պահանջել նշված փաստաթուղթը։

	[bookmark: _Hlk143175693]6․ 6-րդ կետից հետո ավելացնել նոր կետ՝ «Հայաստանի Հանրապետություն մշակաբույսերի սերմերի և տնկանյութի ներմուծումը արգելվում է, եթե ներմուծվող  մշակաբույսերի սերմերն ու տնկանյութերը մշակված են քիմիական կամ կենսաբանական պատրաստուկներով, թունաքիմիկատներով, որոնք ներառված չեն Հայաստանի Հանրապետության Օրենքով սահմանված կարգով պետական գրանցում ստացած թունաքիմիկատների (պեստիցիդներ) ցանկում, որոնք թույլատրվում է օգտագործել Հայաստանի Հանրապետության տարածքում։» բովանդակությամբ։
	Ընդունվել է մասնակի։
Ավելացվել է նույնաբովանդակ հետևյալ կետը՝                    «Հայաստանի Հանրապետություն մշակաբույսերի սերմերի և տնկանյութի ներմուծումը արգելվում է, եթե ներմուծվող  մշակաբույսերի սերմերն ու տնկանյութերը մշակված են Հայաստանի Հանրապետության կառավարության 2005 թվականի մարտի 17-ի «Միավորված ազգերի կազմակերպության «Միջազգային առևտրում առանձին վտանգավոր քիմիական նյութերի եվ պեստիցիդների վերաբերյալ նախնական հիմնավորված համաձայնության ընթացակարգի մասին» Ռոտերդամի կոնվենցիայով կարգավորման ենթակա` Հայաստանի Հանրապետությունում արգելված  քիմիական նյութերի և թունաքիմիկատների ցանկը հաստատելու մասին» N 293-Ն որոշմամբ հաստատված հավելվածի ցանկում ընդգրկված քիմիական նյութերով։»

	7․ 9-րդ կետում անհրաժեշտ է ամրագրել, թե ինչ միջոցառումներ են իրականացվում (ոչնչացում, առգրավում և այլն) փոխադրման ընթացքում վնասված, ոչ ճիշտ պիտակավորված, չկնքված և տեսչական մարմնի կողմից առանձնացված փաթեթների սերմերի և տնկանյութերի հետ:
	Ընդունվել է մասնակի։
Նշված կետը խմբագրվել է՝ հաշվի առնելով, որ «Սերմերի և տնկանյութի մասին» ՀՀ օրենքի 8-րդ հոդվածի 6-րդ մասի համաձայն անձնական օգտագործման համար արտադրվող և օգտագործվող սերմերն ու տնկանյութը կարող են չհավաստագրվել, չունենալ սորտային պատկանելության և սերմերի որակական ցուցանիշները հավաստող փաստաթղթեր, հետևաբար արգելվում է դրանց շուկայահանումն ու իրացումը, իսկ անձնական օգտագործման նպատակներով հնարավոր է օգտագործել։

	[bookmark: _Hlk135752741]8․  Հիմնավորման 2-րդ և 3-րդ կետերում ուղղել «Սերմերի և տնկանյութի մասին» Հայաստանի Հանրապետության օրենքի անվանումը
	Ընդունվել է։

	3․  Հայաստանի Հանրապետության ֆինանսների նախարարություն
	15․08․2023 թ․

	
	N  01/2-1/15921-2023

	1․  Ս.թ. օգոստոսի 2-ի Ձեր թիվ 01/13168-2023 գրությամբ ներկայացված՝ «Հայաստանի Հանրապետություն մշակաբույսերի սերմերի և տնկանյութի ներմուծման և Հայաստանի Հանրապետությունից դրանց արտահանման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	Ընդունվել է։

	4․  Հայաստանի Հանրապետության պետական եկամուտների կոմիտե
	16․08․2023 թ․

	
	 N  01/3-2/49973-2023

	1․  Նախագծով առաջարկում ենք սահմանել այն մաքսային ընթացակարգերը, որոնց դեպքում կիրառվելու է առաջարկվող սահմանափակումը։
Եվրասիական տնտեսական միության (այսուհետ՝ Միություն) անդամ պետությունների միջև իրականացվող փոխադրումների առնչությամբ հայտնում ենք, որ Միության ապրանքի կարգավիճակ ունեցող ապրանքների փոխադրման հետ կապված մաքսային գործառնությունները սահմանված են «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով սահմանված՝ Եվրասիական տնտեսական միության մաքսային օրենսգրքի (այսուհետ՝ Օրենսգիրք) 43-րդ գլխով, ինչպես նաև «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» 2014 թվականի հոկտեմբերի 10-ի պայմանագրի 5-րդ հավելվածով։ Մասնավորապես` Օրենսգրքի 302-րդ հոդվածի 3-րդ կետի համաձայն՝ Միության ապրանքները Միության անդամներ չհանդիսացող պետությունների տարածքներով և (կամ) ծովով Միության մաքսային տարածքի մի մասից Միության մաքսային տարածքի մեկ այլ մաս փոխադրման համար ենթակա են «Մաքսային տարանցում» մաքսային ընթացակարգով ձևակերպման՝ բացառությամբ Միության այդպիսի ապրանքների փոխադրման (տրանսպորտային փոխադրման)՝ նույն հոդվածի 5-րդ կետով նախատեսված դեպքերի: Նույն հոդվածի 5-րդ կետի համաձայն՝ «Մաքսային տարանցում» մաքսային ընթացակարգով ձևակերպման ենթակա չէ, մասնավորապես` Միության ապրանքների օդային տրանսպորտով փոխադրումը՝ առանց Միության անդամ չհանդիսացող պետության տարածքում օդանավի վայրէջք կատարելու։ 
Միաժամանակ, Օրենսգրքի 304-րդ հոդվածով սահմանված են Միության ապրանքների՝ «Մաքսային տարանցում» մաքսային ընթացակարգով ձևակերպման պայմանները, որոնց մեջ արգելքների և սահմանափակումների պահպանվածության պայմանը ներառված չէ։
Հայտնում ենք նաև, որ Պայմանագրի 5-րդ հավելվածի 5-րդ կետի համաձայն՝ օտարերկրյա պետությունների տարածքներով Միության մաքսային տարածքից դեպի Միության մաքսային տարածք «Մաքսային տարանցում» մաքսային ընթացակարգին համապատասխան տեղափոխման դեպքում Եվրասիական տնտեսական միության ապրանքները պահպանում են Եվրասիական տնտեսական միության ապրանքների կարգավիճակը, իսկ նույն հավելվածի 2-րդ կետի համաձայն՝ նույն հավելվածը չի կիրառվում, մասնավորապես` օդային ուղիներով տեղափոխվող ապրանքների նկատմամբ:
Հաշվի առնելով վերոգրյալը հայտնում ենք, որ օդային տրանսպորտով Միության ապրանքների՝ Միության անդամ պետություններ արտահանման և Միության անդամ պետություններից ներմուծման դեպքում մաքսային մարմինների կողմից մաքսային գործառնություններ չեն իրականացվում, իսկ տրանսպորտի այլ տեսակներով Միության ապրանքների փոխադրման դեպքում իրականացվում են «Մաքսային տարանցում» մաքսային ընթացակարգի ավարտին առնչվող մաքսային գործառնություններ, ընդ որում՝ Օրենսգիրքը «Մաքսային տարանցում» մաքսային ընթացակարգով ապրանքների բացթողնման փուլում չի նախատեսում արգելքների և սահմանափակումների պահպանվածության պայմանի առկայություն։
Հաշվի առնելով վերոգրյալը, առաջարկում ենք Միության անդամ պետությունների միջև իրականացվող փոխադրումների առնչությամբ քննարկել փոխադարձ առևտրում սահմանափակումների ենթակա ապրանքների տեղափոխումն առանձին համաձայնագրով կարգավորելու հնարավորությունը։ Մասնավորապես, առանձին ապրանքների համար ներկայումս գործում են Միության համաձայնագրեր (օրինակ՝ թմրանյութերի մասով), որոնց համաձայն խնդրո առարկա ապրանքների փոխադրման նկատմամբ վերահսկողությունը վերապահվում է լիազոր պետական մարմիններին։ 
Հայտնում ենք նաև, որ Նախագծի կարգավորումները անհրաժեշտ է համապատասխանեցնել Եվրասիական տնտեսական հանձնաժողովի խորհրդի 30․11․2016թ․ N 157 որոշման կարգավորումներին։

	Ընդունվել է։

	5․  Հայաստանի Հանրապետության արդարադատության նախարարություն
	15․09․2023 թ․

	
	 N  /27․3/41040-2023

	1. «Հայաստանի Հանրապետության մշակաբույսերի սերմերի և տնկանյութի ներմուծման և Հայաստանի Հանրապետությունից դրանց արտահանման կարգը սահմանելու մասին» Հայաստանի Հանրապետության կառավարության որոշման նախագծի հավելվածի (այսուհետ՝ Հավելված) 6-րդ կետի համաձայն՝ Հայաստանի Հանրապետություն մշակաբույսերի սերմերի և տնկանյութի ներմուծումը թույլատրվում է, եթե ներմուծվող  մշակաբույսերի սերմերի և տնկանյութի յուրաքանչյուր խմբաքանակի համար առկա են արտահանող երկրի իրավասու մարմնի կամ կազմակերպության կողմից տրված հետևյալ փաստաթղթերը`
1) մշակաբույսերի սերմերի կամ տնկանյութի սորտային պատկանելության և որակական ցուցանիշների հավաստագրեր,
2) բուսասանիտարական հավաստագիր,
3) ԵԱՏՄ անդամ չհանդիսացող երկրներից սերմերի (սոյա (ԱՏԳ ԱԱ  1201 10 000 0), եգիպտացորեն (ԱՏԳ ԱԱ 1005 10), հլածուկ (ԱՏԳ ԱԱ 1205 10 1000), բամբակենի (ԱՏԳ ԱԱ 1207 000 0), շաքարի ճակնդեղ (ԱՏԳ ԱԱ 1209 10 000 0)) կամ տնկանյութի համար գենետիկորեն ձևափոխված օրգանիզմ չհանդիսանալու մասին փաստաթուղթ։
Այս կապակցությամբ հարկ է նկատի ունենալ «Սերմերի և տնկանյութի մասին» օրենքի (այսուհետ՝ Օրենք) 11-րդ հոդվածի 1-ին մասը, համաձայն որի՝ մշակաբույսերի սերմերի և տնկանյութի ներմուծումը Հայաստանի Հանրապետություն թույլատրվում է, եթե՝
1) սերմերը և տնկանյութը նախատեսված են գիտահետազոտական աշխատանքների և սորտափորձարկման նպատակների համար, որը հավաստվում է արտադրող կազմակերպության տրամադրած համապատասխան փաստաթղթով.
2) ներմուծվող սորտը կամ հիբրիդը գրանցված է օգտագործման թույլտվություն ունեցող սորտերի և հիբրիդների ցանկում, և ներկայացվում են սերմերի և տնկանյութի խմբաքանակի սորտի պատկանելության և որակական ցուցանիշների` արտահանող երկրի իրավասու կազմակերպության տրամադրած հավաստագրերը:
Նշվածը հիմք ընդունելով՝ գտնում ենք, որ կարգավորումն անհրաժեշտ է համապատասխանեցնել Օրենքի հիշյալ դրույթին:
	Ընդունվել է մասնակի, հիմք ընդունելով այն, որ Հավելվածի 3-րդ կետի համաձայն սույն կարգի դրույթները չեն տարածվում գիտահետազոտական աշխատանքների, սորտափորձարկումների և անձնական օգտագործման համար Հայաստանի Հանրապետություն ներմուծվող և Հայաստանի Հանրապետությունից արտահանվող մշակաբույսերի սերմերի և տնկանյութի վրա:


	[bookmark: _Hlk146535105]2. Հավելվածի 7-րդ կետում անհրաժեշտ է նշել ՀՀ կառավարության 2005 թվականի մարտի 17-ի N 293-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 7-րդ և 8-րդ մասերը, համաձայն որոնց՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
Հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
	Ընդունվել է։

	3. Հավելվածի 3-րդ գլուխն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 9-րդ հոդվածի 1-ին մասը, համաձայն որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից: Տվյալ դեպքում, Հավելվածով պետք է սահմանվի միայն Հայաստանի Հանրապետություն մշակաբույսերի սերմերի և տնկանյութի ներմուծման և Հայաստանի Հանրապետությունից դրանց արտահանման կարգը, մինչդեռ նշված գլուխը վերաբերում է Հայաստանի Հանրապետության մաքսային սահմանով մշակաբույսերի սերմերի և տնկանյութի խմբաքանակների իրացման վայրում դրանց ստուգմանը:
	Ընդունվել է։

	6․  Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակ
	24․10․2023թ․
N 02/16-20/36637-2023

	1․ Նախագծի հավելվածի 4-րդ կետի համաձայն՝ անձնական օգտագործման համար մշակաբույսերի սերմեր և տնկանյութ կարող են Հայաստանի Հանրապետություն ներմուծվել և Հայաստանի Հանրապետությունից արտահանվել`  գիտահետազոտական աշխատանքների և սորտափորձարկումների համար Հայաստանի Հանրապետություն ներմուծվող և Հայաստանի Հանրապետությունից արտահանվող մշակաբույսերի սերմերի և տնկանյութի առավելագույն քանակներին համապատասխան, որի ցանկը սահմանվում է լիազոր մարմնի ղեկավարի հրամանով։
Սահմանադրության 6-րդ հոդվածի 2-րդ մասի համաձայն՝ սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: (․․․)։ 
«Սերմերի և տնկանյութի մասին» օրենքի 11-րդ հոդվածի 3-րդ մասի համաձայն՝ գիտահետազոտական աշխատանքների և սորտափորձարկումների համար Հայաստանի Հանրապետություն ներմուծվող և Հայաստանի Հանրապետությունից արտահանվող մշակաբույսերի սերմերի և տնկանյութի առավելագույն քանակը սահմանում է լիազոր մարմինը:
Հաշվի առնելով, որ Նախագծի հավելվածի հիշյալ կետով սահմանվել է լիազորող նորմ պարունակող դրույթ, ինչը հակասում է հիշատակված սահմանադրակ նորմի պահանջին, միաժամանակ հաշվի առնելով, որ նույն կետով նախատեսված լիազորող նորմն ամրագրված է «Սերմերի և տնկանյութի մասին» օրենքի 11-րդ հոդվածի 3-րդ մասում, առաջարկում եմ Նախագծի հավելվածի 4-րդ կետի  «, որի ցանկը սահմանվում է լիազոր մարմնի ղեկավարի հրամանով» բառերը հանել։

	Ընդունվել է։

	2․ Նախագծի հավելվածի 9-րդ կետի համաձայն՝ մշակաբույսերի սերմերի և տնկանյութի խմբաքանակները պետական սահմանի անցման կետում ենթարկվում են բուսասանիտարական զննման, ստուգման և (կամ) փորձաքննության` Հայաստանի Հանրապետության օրենսդրությամբ սահմանված կարգով: 
«Սննդամթերքի անվտանգության պետական վերահսկողության մասին» օրենքի 2-րդ հոդվածի 1-ին մասի 3․1 կետի համաձայն (․․․) պետական սահմանի անցման կետերում՝ (․․․) սահմանային  պետական վերահսկողական գործառույթներն իրականացվում են բացառապես փաստաթղթային ուսումնասիրության, փաստաթղթային ստուգման, ակնադիտական զննման կամ ակնադիտական հետազոտման (բեռների նույնականացման) միջոցով։ Սահմանային պետական վերահսկողությունը պետական սահմանի անցման կետերում իրականացնում են մաքսային մարմինները։ «Բուսասանիտարիայի մասին» օրենքի 12-րդ հոդվածի 1-ին մասի 3-րդ կետի համաձայն՝ բուսասանիտարական զննումը, ստուգումը և փորձաքննությունն ապահովելու պարտավորությունը կրում են բուսասանիտարիայի ոլորտում ֆիզիկական և իրավաբանական անձինք։
Ելնելով վերոշարադրվածից և նկատի ունենալով, որ պետական սահմանին Սննդամթերքի անվտանգության տեսչական մարմինը հսկիչ կետեր այլևս չունի, առաջարկում եմ պարզաբանել, թե գործնականում ի՞նչ են ենթադրում բուսասանիտարական զննումը, ստուգումը և (կամ) փորձաքննությունը և ո՞ր մարմնի կողմից են իրականացվելու։ 
	Ընդունվել է։
Նախագծի հավելվածի 9-րդ կետը հանվել է։ 
Ինչ վերաբերում է  «Բուսասանիտարիայի մասին» օրենքի 12-րդ հոդվածի 1-ին մասի 3-րդ կետին, որի համաձայն՝ բուսասանիտարական զննումը, ստուգումը և փորձաքննությունն ապահովելու պարտավորությունը կրում են բուսասանիտարիայի ոլորտում ֆիզիկական և իրավաբանական անձինք, ապա հայտնում եմ, որ վերնշյալը վերաբերում է հանրապետության տարածքում բույսերի մշակության, բուսական արտադրանքների պահպանման ընթացքում զննման, ստուգման և փորձաքննության ապահովմանը։


	7․ Հայաստանի Հանրապետության վարչապետի աշխատակազմի իրավաբանական վարչություն
	24․10․2023թ․
N 02/16-20/36637-2023

	1. Նախագծի հավելվածի 6-րդ կետի համաձայն՝ ՀՀ մշակաբույսերի սերմերի և տնկանյութի ներմուծումը թույլատրվում է, եթե ներմուծվող  մշակաբույսերի սերմերի և տնկանյութի յուրաքանչյուր խմբաքանակի համար առկա են արտահանող երկրի իրավասու մարմնի կամ կազմակերպության կողմից տրված՝ մշակաբույսերի սերմերի կամ տնկանյութի սորտային պատկանելության և որակական ցուցանիշների հավաստագրեր և բուսասանիտարական հավաստագիր, մինչդեռ «Սերմերի և տնկանյութի մասին» ՀՀ օրենքի 11-րդ հոդվածի 1-ին մասով բուսասանիտարական հավաստագիր ներկայացնելու պահանջ առկա չէ։ 
     Հաշվի առնելով վերոնշյալը՝ գտնում ենք, որ նախագծի նշված դրույթը վերանայման կարիք ունի։

	Ընդունվել է։ 

	    2. Նախագծի հավելվածի 9-րդ կետի համաձայն՝ մշակաբույսերի սերմերի և տնկանյութի խմբաքանակները պետական սահմանի անցման կետում ենթարկվում են բուսասանիտարական զննման, ստուգման և (կամ) փորձաքննության` ՀՀ օրենսդրությամբ սահմանված կարգով:
     Նախագծի վերոնշյալ դրութը խնդրահարույց է իրավական որոշակիության տեսանկյունից։ Մասնավորապես՝ պարզ չէ, թե կոնկրետ որ իրավական ակտերով են կարգավորվում նշված հարաբերությունները։

	Ընդունվել է։

	     3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։




